
رسول اللہ صلى الله عليه وسلم نے ریشم پہننے سے منع فرمایا ہے سوائے دو یا تین
یا چار انگشت کے برابر۔

عمر بن خطاب رضی اللہ عنہ سے روایت ہے کہ رسول اللہ صلى الله عليه وسلم نے ریشم پہننے سے منع فرمایا سوائے اتنی
مقدار کے۔ (یہ فرما کر) رسول اللہ صلى الله عليه وسلم نے ہمارے سامنے اپنی دو انگلیوں یعنی انگشتِ شہادت اور درمیانی

انگلی کو اوپر اٹھایا۔ صحیح مسلم کی روایت میں ہے کہ رسول اللہ صلى الله عليه وسلم نے ریشم پہننے سے منع فرمایا سوائے
اتنی مقدار کے جو دو یا تین یا چار انگشت کے برابر ہو۔

[صحیح] [متفق علیہ]

رسول اللہ صلى الله عليه وسلم نے مردوں کو ریشم پہننے سے منع فرمایا ماسوا اس مقدار کے جسے اس ممانعت سے مستثنیٰ کیا گیا
۔ متفق علیہ (صحیح بخاری اور صحیح مسلم کی) حدیث میں جس مقدار کو مستثنیٰ کیا گیا ہے وہ دو انگشت کے
برابر ہے، جب کہ صحیح مسلم کی روایت میں (دو) یا تین یا چار انگشت کا استثناء ہے۔ جو مقدار زیادہ ہے اس کا

اعتبار کیا جائے گا۔ چنانچہ لباس میں چار انگشت کے برابر ریشم کے استعمال میں کوئی حرج نہیں۔

